
Die Rooiwarm In-rymark  

se vlam brand hoog! 

oos in laas week se Kandelaar genoem, het ons pre-korona Rooiwarm 
Wintersmark ŉ nuwe baadjie gekry in die vorm van ŉ Rooiwarm In-
rymark. Ek het ook genoem dat dié mark ŉ groot sukses was. Met 

sukses het ek bedoel dat almal lekker saam gewerk het, dat ons regtig 
beleef het dat die Here ons geseën het met kreatiewe gewillige mense om 
die mark moontlik te maak en dat dit baie goed ondersteun is. Oor 
finansies het ons nie vreeslik gepraat nie, deels omdat ons besef almal kry 
finansieel swaar en dat ons dus nie te veel moet verwag nie. Groot was ons 
verbasing toe ons die finale somme maak en wat die wins van die mark 
was. Ons het met die mark ŉ totaal van R89 040.47 wins afgesluit. Dit het ons almal se verwagtinge ver oortref!  

Weereens, baie dankie vir elkeen wat gehelp het en/of betrokke was. Ons wil 
ook dankie se vir al die skenkings wat gegee is. Ons beleef werklik dat die 
Here ons in hierdie uitdagende tyd oorvloedig seen. 

Inry-erediens Sondag 19 Julie om 09:00. Die Rooikerkerediens word 

lewendig uitgesaai op ons Facebook-kanaal om 09:00 en word herhaal op YouTube om 18:00 
tesame met ‘n klankgreep op WhatsApp. Skakel die kerkkantoor voor Vrydag 13:00 indien jy buite 

op ‘n stoel wil sit. 

Teks vir Sondag is Johannes 4:1-29 

Tema: Die tweede laai 

Hannes gesels met ons oor... 

‘n Briefie van Sally 

Dankbaarheid is so klein woordjie wat nie naastenby die omvang van my emosies kan beskryf vir die eerste deurry en aflewerings Rooiwarm 
Wintersmark nie. 

Ek wil begin deur baie dankie te sê vir die hele markspan, ek wil nie iemand uitsonder nie in die vrees dat ek ‘n belangrike skakel sal vergeet. Vir ‘n 
beter span met meer vuur en visie kon ek werklik nie gevra het nie, elkeen van julle is jul gewig in goud werd. Dankie dat jul geglo het in ons 
markvisie en saam gedroom het. Julle was werklik die Here se hande met hierdie mark. Vir Hannes wat saam met ons besluit het om hierdie bul by 
die horings te pak, dankie. Dis so ‘n voorreg om ‘n dominee te hê wat planne en drome in die gemeente ondersteun. 

Ek wil elke gemeentelid asook Striata lid wat bestanddele of kontant geskenk het en/of produkte gekoop het opreg bedank. Ons wildste verwagtinge 
is oortref en R89 040.47 is ingesamel met hierdie mark. 

Ek wil eindig met dieselfde storie wat ek ‘n ruk gelede op een van ons markvergaderings gedeel het. In my kleintyd se Kinderbybel was ‘n gedeelte 
oor Genesis 13 waar Lot en Abraham land gedeel het, ek onthou steed goed dat die prentjie met Abraham se land ‘n dor en droë land was (baie 
soortgelyk aan die vooruitsigte van ‘n mark in COVID-19 tye), maar met God se Genade, baie hulp van die gemeente, sameroepers en ander 
betrokkenes het ons verseker ons ‘lelike’ stuk grond bewerk vir ‘n rekord oes. My oorspronklike verwagting van R10 000 is nie een keer nie maar 
NEGE keer verdubbled. 

Dankie vir elkeen se positiewe uitkyk, bemoedigende woorde, raad en gebede wat ook vir my gedoen en gegee is gedurende hierdie tyd. Ek wil vir 
elkeen se opoffering, harde werk, skenkings en bereidwilligheid dankie sê, julle is die hart van die Rooiwarm Wintersmark, die Rooikerk en Striata. 

Rooiwarm Groete 

Sally 

Verjaardae  

Verjaarsdae is vol van gister se 
herinneringe, vandag se vreugde en môre se 

drome.  Mag jou verjaardag vol nuwe 
herinneringe wees.  Geniet dit! 

19 Julie Elij de Reuck 
  Jacolene Pietersen 
20 Julie Hester Weideman 
  Stephanus Bekker  
  Sumari Swanepoel 
 Anja Jordaan 
21 Julie  Philippa Strauss  
 Monique van der Merwe 
 Susan Benadé 
22 Julie Christiaan Olivier 
  Renee Naudé 
 Natasha Burger   
23 Julie Frans Krüger 
  Kobus van den Berg  
24 Julie Wian Snyman  
25 Julie Antoinette le Roux  
  Ethan Goodrich  
  Flippie Pretorius  
 Werner van Zyl  

Ek deel graag die volgende artikel uit die Kerkbode van 
9 April 2020 

VYF ’S IN DIE TYD VAN COVID-19 

In hierdie tyd van Covid-19 en al die maatreëls wat mense uit mekaar 
hou, moet ons nuwe maniere vind om ons uit te leef. Christene het nog 
nooit in tye van nasionale of internasionale rampe gedink dit gee ons ’n 
vakansie van ons roeping nie. Inteendeel, dit was nog altyd ’n kans vir 
volgelinge van Jesus om na vore te tree. 

Die tyd van inperking vra van ons nuwe kreatiwiteit hieroor. Hieronder is 
vyf gedagtes oor hoe ons ons roeping as gestuurdes kan uitleef: 

1. GEBED. Die meeste van ons het nou meer tyd op ons hande. Ons 

natuurlike reaksie in ’n tyd van bedreiging is om meer en dringender 
vir ons eie behoeftes en ons eie geliefdes te bid. Jesus leer ons egter 
om eerstens te bid vir die koms van God se koninkryk, vir sy eer en 
vir sy wil. Laat ons daarom bid vir die wêreld, vir die vind van 
effektiewe behandeling van mense wat reeds siek is en vir ’n 
entstof. Laat ons ook bid vir gesondheidswerkers, vir ons eie land, 
vir die owerheid, vir die ekonomie. Laat ons veral bid dat God 
hierdie krisis sal gebruik om mense nader aan Hom te trek en dat 
die kerk haar roeping sal onderskei en vervul. 

2. GEE OM. Dit is opvallend hoe mense in hierdie tyd meer en beter 

omgee vir mekaar. Die krisis bring mense nader aan mekaar. Jesus 
se volgelinge behoort hierin die toon aan te gee. Ons omgee moenie 
net beperk wees tot die mense in ons vriende- en familiekring nie. Iemand vertel op Facebook hoe hulle bure vir 
hulle skons op die tuinmuur neergesit het en hoe hulle dit waardeer. Wees jy daardie buurman/vrou wat hoor 
hoe dit met jou bure gaan. Is daar gemeenskapsprojekte in julle omgewing? Begin deur by die plaaslike CMR uit 
te vind hoe julle van hulp kan wees. 

3. GESELS: Praat met mense met wie jy kontak maak – by die winkel, in die apteek, op die parkeerterrein, per 

telefoon: “Hoe gaan dit met jou, is jy OK? Dankie vir die diens wat jy lewer. Pas jouself op.” Daar is waarskynlik 
mense in jou nabye buurt wat in hierdie tyd alleen is. Vind uit wat is sy/haar telefoonnommer en vra of jy van tyd 
tot tyd kan bel: “Hallo, ek wil net hoor hoe dit gaan en of jy iets nodig het? Is daar iets waarvoor ek vir jou kan 
bid?” Dink veral aan mense wat nie noodwendig in die binnekring van die kerk is nie. 

4. GEE. Jy het moontlik in hierdie tyd minder persoonlike uitgawes. Hou aan om jou bydrae vir jou plaaslike 

gemeente te gee. Daar gaan vir seker meer mense wees wat in hierdie tyd finansiële ondersteuning nodig het. 
Oorweeg ook ’n bydrae aan die nasionale solidariteitsfonds. 

5. GETUIG: Ons het oor die algemeen ’n baie verskraalde idee van wat dit beteken om ’n getuie te wees. Baie 

gelowiges dink dit beteken net om te vertel van Jesus wat ons sonde wegneem. In die regte wêreld gaan 
getuienis oor baie meer. Ek het nou net ’n oproep gehad van iemand met ’n navraag. Hy het egter sommer die 
gesprek gebruik om my te bemoedig en te vertel dat hy glo God sal alles ten goede laat meewerk. Ek het dit so 
waardeer. 

 Dr Lourens Bosman is die algemene bestuurder van die NG Kerk getaak met die missionale roeping van die kerk. 

 

 

. 

Indien jy enige diens het wat jy kan aanbied, stuur gerus na Rooikerk@gmail.com.  

  

Onderwyseres/kinderoppasser beskikbaar :  Ek is ŉ opgeleide onderwyseres met ŉ Honneursgraad in onderwys. Ek gee ekstra 
lesse vir enige laerskool vakke, wiskunde en/of Fisiese Wetenskap tot Gr. 9 en is ook bereid om kinders op te pas en te help met 
huiswerk.  Skakel Surika by 082 730 5472 

https://www.nicd.ac.za/latest-confirmed-cases-of-covid-19-in-south-africa/
mailto:Rooikerk@gmail.com

Corrie is nog hier 

Ek vermoed dat byna almal van ons al 
redelik keelvol is vir Corrie. Die eerste 
paar vlakke van inperking was half 
draagliker as nou. Miskien het ons die 
verwagting gekoester dat dit eersdaags 
sou verby wees. Dat ons weer as 
gemeenskap van gelowiges saam by 
Jesus se voete kon sit en ook weer saam 
met God en mekaar aan tafel gevoed 
mag word met die Hoop wat daar in 
Christus is. Dalk het ons daarna uitgesien 
om spoedig weer, soos ons gewoontes 
was, by mekaar te kan kuier, verjaarsdag 
koek eet of uitgaan om by ŉ koffiewinkel 
iets soets te geniet.  

Die realiteit is dat Corrie nog met ons is 
en dat ons letterlik slegter daaraan toe is 
as 28 Maart. Die virus is besig om te 
sneeubal in Bloemfontein. Klompie van 
ons eie mense het al positief getoets en 
heelwat het al groot geskrik omdat hulle 
in aanraking met asimptomatiese mense 
was.  

Ek pleit vir ŉ ernstige besef van die 
groter gevaar. Kom ons wees nou selfs 
meer paraat as aan die begin. Hou ŉ 
goeie afstand tussen mense, was hande, 
wees versigtig, hanteer elkeen waarmee 

jy werk asof die 
persoon 
asimptomaties is en 
tree op asof jy self 
die virus onder lede het. Dra maskers en 
dra sorg dat almal by jou en veral in jou 
huis ook sal maskers dra.  

Kom ons dra mekaar se laste deur 
mekaar se veiligheid te beskerm.  

Geluk met jou verjaardag 

22 Julie Elise Wessels 

25 Julie Trudie Ferreira 

Mag jy ervaar hoeveel beter dit is om 
saam met God in die donker te loop as 
alleen in die lig. Mary Gardiner Brainard 

Die gebed van ‘n gelowige het ‘n 
kragtige uitwerking (Jakobus 5:16).    

Bid asseblief vir mense wat siek is, wie se 
mense siek is, vir die gesondheids-
werkers, vir oorvol hospitale, vir leiers 
wat lewensbelangrike besluite moet 
neem, vir alleen mense (soos ons) se 
emosionele welstand, vir werkloses en 
besighede wat nie weet hoe hulle gaan 
voortbestaan nie en natuurlik vir al die 
nood wat die Heilige Gees in jou midde 
kom lê.  

“As dit nie vir die Here was nie!/?” 

Frans gesels met Striata... 

Erediens 19 Julie 

Tema:  Kyk op en doen wat jy moet doen 

Teks: Numeri 21:4-9 

“Moses het toe 'n koperslang gemaak en dit op 'n paal gesit. As 
iemand wat deur 'n slang gepik is, na die koperslang opkyk, het 

hy bly leef.” 

Gebedsversoeke kan aan die Leiersraad, 
ds. Frans asook Hilda Human deurgegee 
word. Jy bepaal self of dit op die 
Kandelaar, gemeentelike gebede-
bediening of in die kleine gesirkuleer 
word vir gebed.  

Los gedagtes wat aanpas by 

die boodskap 

Daar is drie maniere waarop ons as kerk 
tekens kan oprig van God se koninkryk 
wat reeds besig is om deur te breek in 
ons gebroke bestaan: Ons kan uitreik na 
mense wat nie kan glo nie; ons kan 
ophou om jeug en ouer mense apart te 
probeer bedien; en ons kan hulpgewend 
gaan stilstaan by elkeen wat op enige 
manier uitgebuit word. Roger van Taizè 

Om sy koninkryk hier op aarde te vestig 
het God meer as predikante, pastore en 
priesters nodig. Selfs meer as sendelinge. 
Hy brei sy heerskappy uit ook deur die 

werk van werktuigkundiges, aptekers, 
tuiniers, straatveërs, kleremakers en 
kokke, deur sakemense, straatverkopers, 
geneeshere, filosowe, onderwysers, 
regters, dataprosesseerders ... Paul 
Tournier. 

Jesus het baie navolgers wat sy koninkryk 
wil beërwe, maar wat nie kans sien om sy 
kruis te dra nie. Thomas A Kempis (1379-
1471) 

Laat ons lewe soos mense wat ‘n wêreld 
sien, ‘n nog onsigbare wêreld, ‘n 
koninkryk waarvan ons nou reeds 
sprankies gewaar. Laat ons God se 
koninkryk help kom.  

Voordat ons eerlik kan bid: “Laat U 
koninkryk kom,” moet ons ook gewillig 
wees om te sê: “laat my koninkryk gaan.” 
Allen Redpath  

 

 

 

 
Leraars:   Hannes du Plessis  062 127 5300  /  Frans Oosthuizen  082 859 2092 

Telefoon en faks:  051 522 2547  Finansies 051 522 8119 E-pos: Amin@nguniversitaswes.org.za 

Bankbesonderhede:  NG Kerk Universitas-Wes, Nedbank Reknr. 1187847283 Takkode:  198765 

WEBADRES: www.rooikerk.co.za /  nguniversitaswes  Kantoorure:   Tydens die grendeltyd is die kerkkantoor 
nie oop vir die gemeente nie, maar skakel gerus. 

http://www.rooikerk.co.za/
http://www.rooikerk.co.za/

